
				এই পাতাটির মুদ্রণ সংশোধন করা প্রয়োজন। 
শেষ সপ্তক
অভূতপূর্বের অদৃশু অঙ্গুলি বিরহের মাড় লাগিয়ে যায়
হৃদয়-তারে বৃষ্টি ধারামুখর নির্জন প্রবাসে, সন্ধ্যাযুখীর করুণ স্নিগ্ধ গন্ধে, রেখে দিয়ে যায় কোন অলক্ষ্য আকস্মিক
আপন স্থলিত উত্তরায়ের স্পশ ।
তার পরে মনে পড়ে একদিন সেই বিস্ময়-উন্মন নিমেষটিকে
অকারণে অসময়ে ; মনে পড়ে শীতের মধ্যাহ্নে,
যখন গোরুচর। শস্তরিক্ত মাঠের দিকে
চেয়ে চেয়ে বেলা যায় কেটে ;
মনে পড়ে, যখন সঙ্গহারা সায়াহের অন্ধকারে
স্বর্যাস্তের ওপার থেকে বেজে ওঠে
ধ্বনিহীন বীণর বেদন ।
তিন
ফুরিয়ে গেল পৌষের দিন ;
কৌতুহলী ভোরের আলে।
কুয়াশার আবরণ দিলে সরিয়ে । হঠাৎ দেখি শিশিরে-ভেজা বাতাবি গাছে
ধরেছে কচি পাতা ;
সে যেন আপনি বিস্মিত একদিন তমসার কুলে বাল্মীকি
আপনার প্রথম নিশ্বসিত ছন্দে
চকিত হয়েছিলেন নিজে,—
তেমনি দেখলেম ওকে ।

